
 

 
 
 
 
 
 
 

 
 

ᓇᓗᓇᐃᖅᓯᔾᔪᑎᑦ ᑎᑎᖅᑲᑦ 
 

ᐱᓕᕆᐊᒃᓴᖏᑦ ᑲᑎᒪᔨᓕᕆᔨᒃᑯᑦ ᑲᑎᒪᔨᖁᑎᖏᑕ ᒪᓕᒐᓕᐅᖅᑎᑦ ᑲᑎᒪᔨᖁᑎᖏᑦ 
 
 

ᑲᑎᒪᔨᓕᕆᔨᒃᑯᑦ ᑲᑎᒪᔨᖁᑎᖏᑦ (MSB) ᒪᓕᒐᓕᐅᖅᑎᑦ ᑲᑎᒪᔨᖏᑕ ᑲᒪᒋᔭᒃᓴᖃᖅᑐᑦ ᑮᓇᐅᔭᓕᕆᓂᕐᒥᒃ ᐊᒻᒪ 
ᐊᐅᓚᑦᑎᓂᕐᒥᒃ ᐊᒃᑐᐊᓂᖃᖅᑐᓂᒃ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᐊᒻᒪ ᑎᑎᕋᕐᕕᖓᓐᓄᑦ ᒪᓕᒐᓕᐅᕐᕕᐅᑉ.  
ᐅᑯᓂᖓ ᑲᑎᒪᔨᖃᖅᑐᖅ: 
 
 ᐅᖃᖅᑎᖓᓐᓂᒃ ᒪᓕᒐᓕᐅᖅᑎᑦ ᑲᑎᒪᔨᖏᑕ; 
 ᐊᑕᐅᓯᕐᒥᒃ ᒥᓂᔅᑕᒥᒃ; ᐊᒻᒪᓗ 
 ᐱᖓᓱᓂᒃ ᒪᓕᒐᓕᐅᖅᑎᐅᖃᑕᐅᔪᓂᒃ ᐅᖃᖅᑎᐅᑉ ᑐᖏᓕᖓᑕ ᐊᓯᖏᓐᓂᒃ. 
 
ᒪᓕᒐᓕᐅᖅᑎᑦ ᑲᑎᒪᔨᖏᑦ ᐋᖅᑭᒡᓯᖃᑦᑕᖅᑐᖅ ᑭᓇᒃᑯᓐᓂᒃ ᑲᑎᒪᔨᖃᕐᓂᐊᕐᒪᖔᑕ ᑲᑎᒪᔨᓕᕆᔨᑦ ᑲᑎᒪᔨᖏᑦ 
ᐱᖁᔨᕗᖔᖅᑕᐅᓪᓗᓂ ᒪᓕᒐᓕᐅᕐᕕᖕᒥ.  ᐅᖃᖅᑎ ᐃᒃᓯᕙᐅᑕᕆᔭᐅᖃᑦᑕᖅᑐᖅ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ 
ᑲᑎᒪᑎᓪᓗᒋᑦ.  ᑕᐃᒪᓕ ᐅᖃᖅᑎ ᐊᑐᐃᓐᓇᐅᔪᓐᓇᓐᖏᑎᓪᓗᒍ, ᑐᖏᓕᖓ ᐅᖃᖅᑎᐅᑉ 
ᐃᒃᓯᕙᐅᑕᕆᔭᐅᕙᒃᐳᖅ, ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᓂᕈᐊᕈᒪᒍᑎᒃ ᐃᒃᓯᕙᐅᑕᐅᓚᐅᐱᓪᓚᖕᓂᐊᖅᑐᒥᒃ 
ᓂᕈᐊᕈᓐᓇᕐᒥᔪᑦ.  ᑎᑎᕋᖅᑎᖓᑦ ᒪᓕᒐᓕᐅᖅᑎᑦ ᑎᑎᕋᖅᑎᒋᔭᐅᒋᓪᓗᓂ ᑖᒃᑯᓄᖓ ᑲᑎᒪᔨᓄᑦ. 
 
ᐱᔪᓇᐅᑎᖏᑦ, ᓴᓐᖏᓂᖏᓪᓗ ᐊᒻᒪᓗ ᑲᒪᒋᔭᒃᓴᖏᑦ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑕ ᓇᓗᓇᐃᖅᑕᐅᓯᒪᕗᑦ 
ᓈᓴᐅᑎᖓᓂ 40 ᒪᓕᒐᓕᐅᖅᑎᑦ ᑲᑎᒪᔨᖏᑕ ᐊᒻᒪᓗ ᐊᐅᓚᑦᓯᔨᑦ ᑲᑎᒪᔨᖏᑕ ᐱᖁᔭᕐᔪᐊᖓᓂ.  ᐅᑯᓂᖓ 
ᐱᖃᓯᐅᔾᔨᓯᒪᓪᓗᑎᒃ: 
 

 
 ᐊᖏᖅᓯᖃᑦᑕᕐᓂᕐᒥᒃ ᐊᕐᕌᒍᑕᒫᓐ ᑮᓇᐅᔭᖅᑐᕈᑎᒃᓴᖏᓐᓄᑦ ᐊᑐᕈᒫᖅᑕᖏᓐᓂᒃ ᒪᓕᒐᓕᐅᕐᕕᐅᑉ; 
 ᐋᖅᑭᒡᓯᓗᑎᒃ ᖃᓄᐃᑦᑐᓂᒃ ᐱᔨᑦᓯᕈᑎᖃᕐᓂᐊᕐᒪᖔᑕ ᒪᓕᒐᓕᐅᖅᑎᐅᖃᑕᐅᔪᓄᑦ; 
 ᐊᐅᓚᑦᑎᓪᓗᑎᒃ ᒪᓕᒐᓕᐅᖅᑎᐅᖃᑕᐅᔪᑦ ᐊᑭᓕᖅᓱᖅᑕᐅᔾᔪᑎᖏᓐᓄᑦ, ᐃᓅᔾᔪᑎᖏᓐᓄᑦ, 

ᐊᑭᓕᕆᐊᖃᖅᑕᖏᓐᓄᑦ ᐊᒻᒪ ᐃᑲᔫᓯᐊᖅᑖᕈᑎᖏᓐᓂᒃ; 
 ᐊᖏᖅᓯᖃᑦᑕᖅᑐᑦ ᐊᑐᐊᒐᓂᒃ ᐊᒻᒪ ᐊᐅᓚᑦᑎᔾᔪᓯᐅᓂᐊᖅᑐᓂᒃ ᑎᑎᕋᕐᕕᖓᓂ ᒪᓕᒐᓕᐅᕐᕕᐅᑉ. 
 
 
 


